
	   	   Стоев	  на	  работ	  на	  огромната	  карпа,	  висната	  	  како	  балкон	  	  над	  

синиот	  бескрај	  на	  Езерото.	  Зад	  мене	  беше	  Манастирот	  Свети	  Наум	  во	  

Македонија,	  врз	  чиј	  црвен	  kирамиден	  покрив	  шеташе	  горд	  паун,	  

надополнувајќи	  ја	  убавината	  на	  библискиот	  пејзаж.	  Погледот	  стигнуваше	  до	  

блискиот	  брег,во	  Албанија,	  откако	  ќе	  ја	  минеше	  границата	  поме|у	  двете	  земји,	  

означена	  со	  понекоја	  невидлива	  пловка.	  	  

	   	   Погледот	  пристанувше	  до	  родното	  гратче	  Поградец	  ,	  почетната	  

точка	  на	  последниот	  егзил	  на	  татковото	  семејство	  во	  далечната	  1942	  

година,оттогаш	  Тоа,	  	  осудено	  на	  припадност	  на	  земја	  без	  враќање.	  Ако	  се	  

следеше	  текот	  на	  мајчиното	  сеќавање,	  според	  наследената	  	  врска	  на	  

клучевите	  од	  напуштените	  куќи	  на	  претците	  на	  семејството	  ,	  најстариот	  клуч	  

беше	  од	  куќата	  на	  брегот	  на	  Јонското	  	  	  море,	  чии	  води	  ја	  заплискуваа	  родната	  

земја.Куќата	  беше	  стара	  неколку	  стотини	  години.	  Во	  мајкината	  врска	  беа	  

наредени	  и	  клучевите	  и	  	  на	  старите	  исчезнати	  куќи,	  кога	  дојде	  до	  големата	  

делба	  на	  семејството,	  пред	  многу	  векови.Тука	  запираше	  	  	  мајчиното,	  а	  

започнуваше	  	  	  татковото	  сеќавање,	  низ	  напорот	  да	  се	  проникне	  што	  

подлабоко	  во	  тајните	  на	  семејството	  .	  	  

	  	  	  	  	  	  	  	  	  	  	  	  	  	  	  	  	  	  	  	  	  Со	  години	  трагав	  по	  татковите	  книги	  и	  записи	  за	  да	  дојдам	  до	  некои	  

излезни	  точки	  од	  големиот	  егзил	  на	  семејството	  во	  вавилонскиот	  Балкан.	  Се	  

вдлабував	  во	  незвршениот	  татков	  проект,	  сега	  сведен	  на	  куп	  	  листови,	  	  

пожолтени,	  нагризни	  од	  времето,	  небаре	  со	  победени	  значења,	  за	  дочарување	  

на	  Балканската	  историја	  низ	  падовите	  на	  империите,	  низ	  кои	  се	  

провлекуваше	  и	  семејнатасудбина.	  	  

	  	  	  	  	  	  	  	  	  	  	  	  	  	  	  	  	  	  	  	  	  Татко	  беше	  најмногу	  задлабочен	  во	  Историјата	  на	  Отоманската	  
историја	  на	  Балканот	  и	  на	  нејзините	  последици	  врз	  судбината	  на	  	  семејство.	  	  
Остануваше	  никогаш	  растолкуваната	  семејна	  загатка	  -‐	  за	  тоа	  што	  се	  случило	  
во	  изминатите	  пет	  века	  отоманско	  време	  на	  Балканот,	  како	  дојде	  по	  поразот	  
до	  големата	  делба,	  до	  промената	  на	  Бога,	  до	  големото	  гранење	  на	  семејството,	  



кога	  едниот	  дел	  по	  отоманската	  опсада	  и	  победа	  	  по	  цена	  на	  смртта	  ќе	  замине	  
на	  дугиот	  брег	  на	  морето	  со	  старата	  вера,	  со	  задолжителните	  врски	  клучеви	  
на	  старите	  куќи	  во	  пламен	  ,	  со	  по	  некоја	  спасена	  икона	  и	  света	  	  книга	  в	  раце	  .	  А	  
другиот	  дел	  на	  	  истото	  семејство,	  на	  кое	  бездруго	  и	  јас	  бев	  далечен	  потомок,	  
низ	  многу,	  многу	  генерации	  остана	  небаре	  да	  вечнее	  крај	  морскиот	  брег	  со	  	  	  
довикот	  	  	  кон	  своите,	  на	  другиот	  брег,	  со	  надеж	  дека	  судбината	  еден	  ден	  
повторно	  	  ќе	  ги	  зближи.	   


